
Frumvarp til laga 
um 

styrktarsjóð handa barnakennurum.

1- gr.
Styrktarsjóð skal stofna handa barnakennurum landsins. Stofnfje hans, 

.5000 krónur, leggur landssjóður til.

2. gr.
Hver sá kennari, er ráðinn er til kenslustarfa eftir lögum um fræðslu 

barna 22. nóvbr. 1902, greiðir i sjóðinn á hverju ári l°/o af kennaralaunum 
sínum.

3- gr-
Sjóðurinn fær 1000 kr. styrk úr landssjóði á hverju ári.

4. gr.
Styrktarsjóð þessum skal stjórna undir yfirumsjón landstjórnarinnar 3 

manna nefnd, er i eru umsjónarmaður fræðslumálanna, forstöðumaður kenn- 
araskólans, og hinn þriðji maður, er stjórnarráðið til þess kýs.

5. gr.
Því aðeins getur kennari fengið styrk úr sjóðnum, að hann sje styrk- 

þurfi; hann skal og hafa verið barnakennari að minsta kosti i 10 ár og hafa 
greitt tillag til sjóðsins að minnsta kosti i 3 ár, nema hann hafi orðið að láta 
af kennslustörfum sakir heilsubilunar.



6. gr-
Eigi skal verja til styrkveitinga nema vöxtum sjóðsins, þangað til hann 

er orðinn 20,000 kr„ en siðan 8/< af öllum árstekjum hans; hitt bætist við 
höfuðstólinn; við hann skal og leggja gjafir þær er sjóðnum kunna að hlotn- 
ast, nema öðru visi sje ákveðið af gefanda.

7. gr.
Nánari reglur um starfsemi sjóðsins, innheimtu, styrkveiting og reikn- 

ingsskil semur stjórnarráðið, eftir að hafa fengið tillögu þarum frá forstöðu- 
nefnd hans.

Athugasemdir við lagafrumvarp þetta.

Lagafrumvarp þetta er framkomið að ósk stjórnar hins íslenska kenn- 
arafjelags, en henni var falið í sumar sem leið af aðalfundi fjelagsins, þar er 
saman voru komnir um 40 kennarar víðsvegar af landinu, að gangast fyrir 
þvi, að fyrir næsta alþingi yrði lagt frumvarp til laga um stofnun styrktarsjóðs 
handa barnakennurum.

Á siðari árum hefir það farið að tiðkast, að menn hafa, eftir nokkurn 
sjerstakan undirbúning, farið aö gefa sig að barnakenslu sem aðalatvinnu, og 
fjölgar þeim mönnum smátt og smátt. Þannig er að myndast visir til sjer- 
stakrar stjettar barnakennara. Þessir menn hafa átt við mjög bág launakjör 
að búa, og þótt reynt hafi verið til að bæta nokkuð með lögunum 22. nóvbr. 
1907, um fræðslu barna, launakjör þessarar stjettar, sem htytur að íjölga eigi 
alllítið einmitt vegna þeirra laga, þá verður varla sagt að barnakennarar 
fái nægileg laun til daglegra þarfa sinna, ef þeir eru ekki einhleypir menn, þvi 
siður að þeirgeti lagt nokkuð fyrir til þess að gripa til, ef sjúkleiki eða hrumleiki 
bannar þeim að vinna. Það er því öll þörf að koma ástofn almennum styrkt- 
arsjóði handa barnakennurum, og verður það varla gert nema með opinberum 
styrk, þvi að, eins og bent er til að framan, geta kennararnir sjálfir ekki látið 
mikið af mörkum.

Stjórnarráðinu hefir því verið Ijúft að verða við óskum kennarafjelagsins 
um að hlutast til um að frumvarp i þessa átt verði lagt fyrir alþingi og er 
lagafrumvarp þetta svo að segja samhljóða því frumvarpi, sem stjórn fjelags- 
ins hefir samið og sent hingað, með þeirri einni verulegri breytingu, að stjórn 
sjóðsins er eigi lögð undir yfirstjórn fræðslumálanna, heldur undir sjerstaka nefnd.

Framlag það, sem beiðst er eftir. af landssjóði, 5000 kr. í upphafi, og 
síðan 1000 kr. árlega, er svo hóflegt, að varla verður sagt að muni landssjóð neinu.


